
	మ.	
కని రాదైత్యులు నందివాహనుని శ్రీకంఠుం ద్రిశూలాయుధు

న్వనజాతారికళాధరున్ హిమసుధావర్ణుం ద్రినేత్రున్ భుజం

గనికాయాంచితభూషణుం బ్రమథసంక్రాంతుకున్ జటాపర్యట

ద్ఘనపుష్పాకలితున్ హిమాద్రితనయాకాంతు న్మహాశాంతునిన్.

	వ.	
అంత నద్దనుజవీరులు కరుణారసప్రవాహమకరందనిష్యందతుందిలంబును

నకుంఠితకంఠకాళిమకలభసలకలభమసృణంబును బ్రసవశరశరీరగంధసారసం

జనితక్షోదమేదురపరాగంబును సరాగజలపటలఝాటఘటితకుటిలకుముదినీ

విటకోరకంబును నుదారబాహామండలవిటపమండితంబును దుహినగిరిదుహి

తృలతాలింగితంబును నగు నాయనంగమథనునాకారంబు నిజతపఃఫలప్రదా

యకం బగు లేఖనాయకశాఖిశేఖరంబుగాఁ దలంచి యలంత కలంతయుం

దొలంగి తదీయశీతలచ్ఛాయాచక్రంబు నాశ్రయించుచు నవని కెఱఁగి లేచి

కరకమలపుటంబులు నిటలంబుల ఘటియించి యిట్లని స్తుతియించిరి.

రాక్షసులు శివుని స్తుతియించుట




	సీ.	
శ్రీనీలకంఠ యాశ్రితభక్తవత్సల పురవిభేదన సర్వభూతనాథ

శంకర గౌరీశ శర్వ లోకేశ్వర గంగాంబుపరిషిక్తకాలరూప

కందర్పభసితసంక్రాంతభవ్యశరీర చంద్రశేఖర నాగచర్మవసన

నందివాహన జగద్వందిత శూలవిభ్రాజితకర లోకపాలవినుత

భవ మహాదేవ పన్నగాభరణ రుద్ర, ప్రమథనాయక దక్షాధ్వరప్రశమన

యంధకాసురహరణ సత్యస్వరూప, మమ్ము రక్షింపవలయు భీమప్రభావ.

	క.	
పురుషుఁడు రుద్రుం డనుచును, మొరయుచు నలసకలవేదములు చాటెడిచోఁ

బరమేశ పురుషదైవాం, తరమున్న[1]దియే జగత్త్రితయమునఁ దలఁపన్.

	క.	
జ్వలనవియన్మరుదచలా, జలదీక్షితచంద్రపంకజప్రియు లన మీ

విలసన్మూర్తులఁ ద్రిజగం, బులు నిత్యము వృద్ధిఁబొందు భూతనివాసా.

	క.	
నారదసనకసనందన, మారుతభుగ్రమణవిబుధమంత్రిషడాస్యాం

భోరుహసంభవముఖ్యులు, మీరూపముఁ దెలియఁ గలరె మీనాంకహరా.

	మ.	
కరిదైత్యేంద్రుని సంహరించి త్రిజగత్కళ్యాణముం గోరి శం

కర నీ వాక్రియఁ దాండవంబు సలుపంగా నీదుమై రాలుస

మ్మరులుం గమ్మనిబూది దేవమునిసామ్రాట్సిద్ధగంధర్వభా

స్కరచంద్రాదులు దాల్తు రౌదలల రాకాకాముకాభప్రభా.

	↑ మున్నదయే - మూ.











[image: ]

[image: ]

"https://te.wikisource.org/w/index.php?title=పుట:నారసింహపురాణము_-_ఉత్తరభాగము_(హరిభట్టు).pdf/29&oldid=337130" నుండి వెలికితీశారు

		 ఈ పేజీలో చివరి మార్పు 4 జనవరి 2021న 11:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

